
Una aventura nassuda tal 1774 sot di Maria Teresia e cressuda planc a planc

Ferruccio Tassin

as la scuela obligatoria
(1774), ta Etat di Maria
Teresia di Asburg, graziis al
ab. Johann Ignaz von
Felbiger; primis esperienzis, flapis,
son li’ scuelis trivials a Cormons, Plez,
Aidussina, Ruda, Cjanal e Tolmin, tra
i1 1777 e’1’78; 4 ains dopo, a Dael. A
Guriza va mior par Gjesuits e
Ursulinis.
Funzion di gala an i pulpits di
campagna: fevelin saldo su la utilitat
da scuela. La s6 Majestat veva savit
"cuntun displasé grandon, che la pi
part da fiolanza, soradut ta
campagnis, vigniva su senza
educazion"; par rivagi al scopo,
obleava i gjenitors, che podevin, ma
no mandavin i fruts a scuela, a una
dopla tassa, e i plirs che no podevin e
che no ju mandavin, al oblig, secont
da situazion, a lavora, soradut tal
fabrica scuelis.
Continuavin, ca e 1a, presinzis
caritatevulis di capelans, di fraris e
muiniis: a Cormons, li’ Consfrs di
Caretat, cuasi unichis, cu li’ Ursulinis
di Guriza, a ocupasi da frutis.
Un prin tentatif di organiza, pais par
pais, al ven cu la seconda ocupazion
franzesa, e i gambiaments teritoriai
cul tratat di Fontainebleau (1807). Ma
al clero nol colabora, scotat da
robariis e recuisizions.
Partits i Franzés, si torna a scomenza,
ma je resistenza da fameis: la miseria

SOT JUSEF 11 DI ASBURG, LI’ URSULINIS DI GURIZA AN RISC.IAT Dl .
LEIENDA, LIMPERADOR, IN VISITA AL CONVENT, SI SARES FERMAT

AL CONVENT AL FO SALF!

obleava i fruts a lavora. Si roba doi ains
lafan (1816 e 1817). Al riva 'l colera (1836
e 1855). Moment di uera 'l & al 1848: al
zoncja 'espansion da scuelis, e al
macola la cundizion di istruzion pa
frutis. Fra i ains Trenta e Cuaranta,
ripresa, dopo aretraments al prinzipi dai
ains Vincj; 9 erin i centros scolarizats ta
part slovena, e in ché furlana; simpri
cundizions plui favorevulis, Guriza.

La granda espansion scuelastica riva tai
ains Cuaranta: strutura burocratica plui
organica, impein dai aministradors e dal

Y
e "
.2 ol -

clero, che al veva viit la scuela in afido.
Ca scomenza la prima sensibilitat pai

problemis socidi e un tentatif di analisi;

par di capi che propi cumo a nassi
I'atenzion, prepolitica, che vares partat
cualchi deceni dopo al impein diret dai
catolics.

I documents di fondazion da scuelis son

capolavors tal dosa ju impeins pa
parochiis, comuns e podé central. Una
prova je una iniziativa Stat-Glesia, par

difondi li’ scuelis; a ogni predi gi riva un

ordin: fa una predicja specifica, par

convinzi i gjenitors e i fioi di ze tant
che sedi fondamental la scuela,
rivuard la persona, la famea, la
societat, la fede in Diu.

1130 di Zuin dal 1842 ven mandada
una "currenda" dal Ordinarat
Arzivescovil di Guriza: ogni predi in
cura d’anomis, no dome al vares
duvt fevela da scuela a li’ sos
"pioris", ma ancja manda in Curia
una copia da predicja. L'insieme je
vivarosa testimonianza da cultura, da
preparazion e da braura di comunica
dai predis di chel timp.

Pai mestris, ancja i aspiets economics
rapresentavin simpri dificultats: pai
predis, daspes,

si tratava di meti d’acordo rinditis da
vita sacerdotal, simpri flapis pai
capelans, cun integrazions che
vignivin di dos - cuatri oris in di pa
scuela cun oraris diferents a seconda
da stagjons, e spes, spartidis fra
matina e dopodimisdi. Pai laics, li’
integrazions podevin riva in natura o
da union di plui ativitats, come
organist e, parfin, muini!

Dopo 'l 1848, si assist a un calo da
frecuenza e, plui tart, a una ripresa.
In chiscj ains, a van cun Diu una vora
(Stanig, Stibil, Ziz, Marcuzzi...) frai
protagoniscj di una aventura cussi
tormentada e cussi esaltanta, che a
partat cun se ché cultura di base buna
di svea un popul tant avilit e misar di
sinti la scuela come un pés in plui
pitost che una pussibilitat di
liberazion.

Une sezion di scrits e une borse di ricercje

A

Premi Andreina e Luigi
Ciceri: XXIl edizion

a Societat Filologjiche Furlane
e a dat far I'avis di concors de
XXII edizion dal Premi Ciceri,
intitulat ai studios de culture
tradizional dal Frial Luigi Ciceri e
Andreina Nicoloso Ciceri.
Il concors, che al assegne un premi a
contribfts sientifics che a rivuardin
aspiets de culture e dal teritori dal
Fritl, al e dat di una sezion "scrits" e
di une borse di ricercje.
Rivuart la sezion dai "scrits" i lavors

che a concorin a an di jessi inedits,
mai premiats in altris concors e a an
di vé caratar sientific, no leterari, no
memorialistic o di ché fate. A an di
riferisi a aspiets e percors di
valorizazion de culture e dal teritori
dal Fritl tant che: storie, gjeografie,
architeture rural, paisac, turisim,
economie pal disvilup dal teritori,
musiche furlane, tradizions popolars
e linguistiche furlane.

A puedin rivuarda ancje la storie, lis

ativitats e i
colaboradors de
Societat Filologjiche
Furlane, prudelade
cun convinzion e cun
passion dai benemerits
Andreina e Luigi Ciceri
La borse-premi e je di
5.000 euros: la Jurie e
pues sparti la cifre tra
plui premiats, o ben e
pues decidi di no
assegna il premi.
I'lavors a an di jessi
presentats dentri dai
31 di Lui dal 2025.
Inte suaze dal Premi la Societat
Filologjiche Furlane e istituis ancje
une borse di ricercje a pro di studids
e ricercjadors, ents, associazions e
istituzions che a fasedin une ricercje
su un di chescj argoments:
etnografie, studi des tradizions
popolars e de musiche furlane,
culture material.

Il valor de borse di ricercje al e di
5.000 euros. Par partecipa si a di fa
domande dentri dai 31 di Zenar dal
2025 e la ativitat di ricercje e vara par
fuarce di sierasi dentri dai 30 di
Setembar simpri dal an cu ven.

Il bant par intir e i modei par fa
domande a son a disposizion sul sit
www.filologicafriulana.it. Par
informazions clama o scrivi ae
biblioteche de Societat Filologjiche
Furlane (tel. 0432 501598 int. 2,
biblioteca@filologicafriulana.it).

Bon Nadal
e bon principi!

".... ma Grau, in plui des pieris e des glesiis
antighis, al a lis cjasis, lis cjantis e lis
storiis. Cjasis ch'a componin une musiche
cui colors de lagune, cu lis napis maestosis
e cu lis viuzzis e lis plazzutis di piere, ch'a
son un signdl dal std dongje de int, dibot
tune cjase uniche, dopo dal lavérin
lontananze sul mar. E al é sul fons di cheste
musiche dal pais che s’inmaniin lis cjantis
di glesie, che po a cressin tal cil e si spandin

tal aiar dal mar par riva dal sigdr fin a
Diu..."

Cu la foto dal presepi di Grau in Vatican
e cu lis peraulis di Lelo Cjanton (Grau,
Strolic furlan pal 1987) la Societat
Filologjiche e augure a ducj i letors di
Fridil di Jevat e di Voce Isontina bon
Nadal e bon principi dal 2025!




